
gaga’ na tumamami cu qaqasinug

tumami ku nanabakis cu cunga’ gi naki kaingasun tikay sunku ku
naniqun maha limanglung. mutu tumami cu gagasinug i lahulahu, kiya ku
bawwak, para, yapit, waganux, ru mit i raragiyax. kiya ku qulih na
mananakis, kakuwas, bangus, ru tulagiy i gawgawng ka tamamian na
nanabakis uwiy.

kakanayril ku mutu tumamami i qutux cu imuwag, ana muwani ga
atuna makarux ku mamaliku ga baq i tumamami uwiy. kiya ku gagasinug ga
ana kanuwan ga balaiq 1 tumamami. patumami ga asiki manamanama’
sunku cu buwax na bulaseh. alun ku buwax na bulaseh ru pahapuyun, masay
laga takuun ru basiqan ca ginu’. mabasik ku mami laga sukuun tikay cu
timu’ ru talaman ku mami ru tatimu’ tikay laga, alun ku gasinug ru siimag
cku mami. macka kakian na mami kahabag ku hi na gasinug laga, takuraun
ca batakan na gawran. cku hani hiya laga ini usa magal cu gawran i
ragragiyax laru mabaybay cu gumu’ cu tatakura cku tinmamian. tarahgun
umumuk laru ini waani la. tayhuk cu maka mapusan riax guga qutux
buwating ga masay ku hi na gasinug ka tinmamian ru bagun maniq la.

gasinug i gawgawng hiya ga maka magalpu quga maka magalpu mamatu

riax laga masay laru baqun maniq la. i mahulaqi ga tala’tu ru ingasu ini
kasay, i gabagan ga ini kanga’ ru masay la gi makilux.

tumami cu qaqasinug ku nanabakis cu cunga’ ga, mutu naha niqun
nanaq quga sinaga’ naha cku ruma’ naha. niqun nanaq ku tinmamian ga
talan ru masay laga niqun la. manubuwau cu quwau ku nanabakis ga balaiq
naha i siramat ku tinmamian gi tatimu’. atuna sinaga’ cu ruma’ ga sukuun cu
ingasu ru muwah ku rumaruma laga alun ku tinmamian ru siparamat naha.

tinmamian ga yani ku capaang na raramat naku nanabakis. cuku hani
laga ini qihli maniq naku ululaqi’ ku tinmamian na gaqgasinug i lahulahu la
gi payux ku anananuwan ka raramat ka baqun mabaynay. asiki laga tiku
nanabakis ga mutu tumamami na gi sahahiya’ naha niqun ku tinmamian na
gagasinug i ragragiyax. habag ku nanabakis maha, asiki makibag tumamami
ku kinabahan gi naki mamu ini ungii ku tumumami cu ananuwan na

gaqgasinug ka sinbil pasibag ka gaga na Itaal.

